
Мұхаметханұлы Қ.  ҚазҰУ студенті 
Әл-Фараби «Ұлы жылдарға тағзым!» етті  

Өмірбек  Жолдасбеков атындағы Студенттер сарайында «Ұлы жылдарға тағзым!» атты сахналанған, студенттер арасындағы Республикалық әскери-патриоттық әндер байқауы алғаш рет өтті. Ұлы Жеңістің 65 жылдығына арналған аталмыш іс-шараны әл-Фараби атындағы ҚазҰУ ұйымдастырды. 
Байқауға Талдықорғаннан І Жансүгіров атындағы ЖМҰУ, Астанадан С.Сейфуллин атындағы ҚазАТУ, Шымкенттен М.Әуезов атындағы ОҚМУ, Тараздан Тараз МПУ, Алматы қаласынан әл-Фараби атындағы ҚазҰУ, Т. Рысқұлов атындағы ҚазЭУ, Қ.Сәтбаев атындағы ҚазҰТУ,  С.Асфендияров атындағы ҚазҰМУ, Қазақ-Америка университетінің және Қазақ Бас сәулет құрылыс академиясы мен  Т.Жүргенов атындағы Өнер академиясының студенттері қатысып, бақ сынасты. Байқауда әскери-тарихи сипаттағы әндер шырқалып, жұрт жүрегінен орын алды. Ондағы әрбір әуеннің  ырғағына құрылған театрланған шағын қойылымдар ән мәтіндерімен терең үндестік тауып, сонау соғысты жылдардағы қайғылы күндерді шынайы бейнелеуге тырысқан. 
Ұлыларды ұлықтап, батырларды бағалауда, сонымен қатар ұрпаққа үлгі етіп, ұрпақ жолында қалдыруда алар маңызы ерекше. Жалғасын таба берсін. Батырларымызды бағалай білейік! – деп, қазылар алқасы төрелігін айтты.  
Сонымен, жүлделі орын, яғни бас жүлде «Болмасын соғыс!» вокалды қойылымымен ҚазҰУ-дың өзінде қалса, бірінші орын С.Сейфуллин атындағы техникалық университетке бұйырды. Екінші орынды І. Жансүгіров атындағы Жетісу университеті еншілесе, Т.Жүргенов атындағы Өнер академиясы үшінші орынды місе тұтты. Қалған өнер ұжымдарына «Құрмет грамотасы» мен арнайы дипломдар табысталды.






